
Adbhuta Stuti

અદ્ભુતસ્તુતિઃ

શ્રીકૃષ્ણલીલાશુકકવિમુનિવિરચિતા
યદનયોર્દુહં નયનયોઃ પ્રિયં કિમિદમુદ્ભટં ત્રિજગદદ્ભુતમ્ ।
હરિણમેકતો હરિતમેકતઃ કરુણયા પુનઃ કિમપિ સર્વતઃ॥ ૧॥
કમલાગિરિજાકપોલબિમ્બપ્રતિબિમ્બીભવતા મુખામ્બુજેન ।
અવલોકિતવિભ્રમેણ જાતસ્મિતમાલોકય લોકનાથવેષમ્॥ ૨॥
નાથશ્ચ તાતશ્ચ સુરાપગાયા લોપશ્ચ લાભશ્ચ વિલાસયોનેઃ ।
શ્વેતશ્ચ નીલશ્ચ સ એપ વેષઃ કથં મિથઃ સઙ્ગતિમેતિ  દેવઃ॥ ૩॥
અનન્તકલ્પાન્તભુવાં સુધાભુજાં કપાલધામ્નઃ શ્રિયમન્તરાન્તરા । (કપાલદામ્નઃ?)
વિતન્વતીભિસ્તુલસીભિરદ્ભુતં વિરાજતે દેવ ભવદ્ભુજાન્તરમ્॥ ૪॥
ઉરસિ કાઞ્ચિચ્છિરસિ કાઞ્ચિદ્વહસિ ચાન્યે વામસવ્યે ।
ઇતિ વિચિત્રં ચતસૃભિસ્ત્વં કથમિવૈકઃ ક્રીડતીશઃ॥ ૫॥
શય્યેતિ ભૂપેતિ ચ સંશયાને ભુજઙ્ગયાને  હરિશઙ્કરો વઃ ।
વિહસ્ય પાથોધિગિરીન્દ્રકન્યાસ્તનેષુ પાયાચ્છયિતઃ કૃતાર્થઃ॥ ૬॥
નિદ્રાન્તરાલે નિજવલ્લભાભ્યાં સીમાનમુલ્લઙ્ઘ્ય  દૃઢોપગૂઢઃ ।
મુગ્ધાવબોધે ચકિતેક્ષણાભ્યાં વ્રીલેક્ષિતોઽવ્યાચ્છિવકેશવો વઃ॥ ૭॥
હરતુ વો દુરિતમબ્ધિનન્દનાતુહિનશૈલતનયાસ્તનાઙ્કિતમ્ ।
અપિચ મેચકવિપાણ્ડુવિભ્રમં હરિહરાકૃતિ  મનોહરં મહઃ॥ ૮॥
ગલગતગરલાઙ્કુરેણ  ભૂયઃ પ્રવિસરતેવ સમગ્રનીલકણ્ઠમ્ ।
અપિચ નિચિતમેચકાર્ધગાત્રં હરિહરમાશ્રય વિશ્વતોઽવદાતમ્॥ ૯॥
માતેતિ મત્વા તવ વામભાગં

મન્યે ગુહઃ સ્તન્યનિપાનકામઃ ।
પક્ષેમૃશન્ દેવ વિહસ્ય માત્રા- (વક્ષોમૃશન્?)

અદ્ભુતસ્તુતિઃ

પ્યન્વીક્ષ્યતે વિઘ્નકૃતાપહાસઃ॥ ૧૦॥
સ્ફટિકમણિશિલાવિલાસચોરં

મરતકકાન્તિમદાપહારશૂરમ્ ।
પરિકપિલદૃશં પયોરુહાક્ષં

ભજત જગત્ત્રયનાથચિત્રવેષમ્॥ ૧૧॥
સ એષ વેષસ્તવ વિશ્વરૂપપરિગ્રહપ્રક્રમસૂત્રધારઃ ।
ભક્તાનુકમ્પાપરતન્ત્રમૂર્તે શ્રીકણ્ઠવૈકુણ્ઠ! વિરાજયીયાત્॥ ૧૨॥
વિરાચતામતિ વીરકૃષ્ણલીલાશુક ઇતિ વિશ્રમવીથિમાગતેન ।
કવિશ્વનિતિલકેન કાવ્યવાણીપરિણતસીમ ભવદ્વિલાસદામ॥ ૧૩॥
સ્તોત્રં તવૈતત્ તુલસીદલાઙ્કં પ્રસૂનકલ્પં હૃદયે ચિરાય ।
જગત્પ્રભો! શઙ્કરશાર્ઙ્ગપાણે ! ભક્ત્યા પ્રણીતં ભગવન્! ગૃહાણ॥ ૧૪॥
અદ્ભુતસ્તુતિમિમાં પુમાન્ પઠન્નુદ્ભવત્પુલકહારભૂષણઃ ।
ઉદ્ભટં કમપિ ગાહતે મુહુર્મદ્ભરં હરિહરાહ્વયં ચ તમ્॥ ૧૫॥
(હરિહરાત્મકં ભગવન્તં શઙ્કરનારાયણમધિકૃત્ય
વિરચિતમિદં “અદ્ભુતસ્તુતિઃ” નામકં સ્તોત્રરત્નં મલબાર
દેશવર્તિન   કાટ્ટુમાટઃ નામ્નો નમ્પૂતિરિભવનાત્ સમ્પાદિતે
૬૩ અઙ્કાઙ્કિતે કૈરલીલિપિલિખિતે તાલપત્રગ્રન્થે વિદ્યમાનેષુ
શ્રીકૃષ્ણલીલાશુકકવિમુનિકૃતેષુ સ્તોત્રરતેષુ અન્યતમમ્ ।)
ઇતિ શ્રીકૃષ્ણલીલાશુકકવિમુનિવિરચિતા પઞ્ચદશશ્લોકા
સ્તોત્રરત્નસોદરા અદ્ભુતસ્તુતિઃ સમાપ્તા ।

